სამედიცინო მედიაციის მოდული
ცვლილებების აღწერილობა
11/21/2013

1. დარღვევების კლასიფიცირება დამრღვევი მხარის მიხედვით
ამ ეტაპზე პროგრამულ მოდულში დარღვევის ამსახველი შედეგის მინიჭებისას არ ეთითება ინფორმაცია იმის შესახებ თუ ვისი მხრიდან (სადაზღვევო კომპანია თუ სამედიცინო დაწესებულება) იდენტიფიცირდა დარღვევა. აღნიშნული წარმოადგენს სერიოზულ ბარიერს ვალიდური სტატისტიკური მონაცემების ფორმირებისთვის - კერძოდ, ანალიტიკურ ერთეულს უწევს თითოეული განაცხადის ინდივიდუალური რევიზია და დამრღვევი მხარის აღნიშვნა.
წარსულში გვქონდა საუბარი იმის შესახებ, რომ უნდა ამოქმედებულიყო გარკვეული მექანიზმი დარღვევების კლასიფიცირებისთვის. თუმცა, გარკვეული მიზეზების გამო აღნიშნული პროცესი შეფერხდა.
მიზნის მისაღწევად გვესახება შემდეგი Task-ების განხორციელება:
1.1 Checkbox/ Drop down List:
განაცხადის განხილვის დასრულებისას, დარღვევის ამსახველი შედეგის მინიჭების დროს განაცხადის ინტერფეისის დასასრულ ნაწილში, მედიატორის შედეგის შემდგომ გააქტიურდეს სავალდებულოდ მოსანიშნი Checkbox ან Drop Down List შემდეგი სათაურით - „დამრღვევი მხარე“ და შემდეგი შინაარსით - 1. სადაზღვევო კომპანია 2. სამედიცინო დაწესებულება 3. სადაზღვევო კომპანია და სამედიცინო დაწესებულება (ანუ, ორივე სუბიექტი)
ამ ეტაპზე სამედიცინო მედიაციის სამსახური ახორციელებს იდენტიფიცირებული დარღვევების რევიზიას პროგრამული მოდულის გაშვების დღიდან. შესაბამისად, რევიზიის პროცესის დასრულებისა და მოდულში ცვლილების ასახვის შემდეგ უნდა მოხდეს დარღვევების კლასიფიცირების შესახებ ინფორმაციის რესტროსპექტული ინტეგრაცია სისტემაში. მედიაციის სამსახური მოგაწვდით შესაბამისი განაცხადების რეგისტრაციის ნომრებს გასწვრივ მითითებული კოდირებით სადაც: 1= სადაზღვევო კომპანია; 2= სამედიცინო დაწესებულება; 3= სადაზღვევო კომპანია და სამედიცინო დაწესებულება.
იმ შემთხვევაში თუ განმხილველი უთითებს დარღვევას ორივე სუბიექტის მხრიდან (3) პროგრამულ ინტერფეისში უნდა აისახოს Pop up ფანჯარა შემდეგი შინაარსით: „თქვენ მიუთითეთ, რომ დარღვევა ფიქსირდება როგორც სადაზღვევო კომპანიის, ისე სამედიცინო მომსახურების მიმწოდებლის მხრიდან. დარწმუნებული ხართ, რომ გსურთ მონაცემების შენახვა?“
ინფორმაცია დამრღვევი მხარის შესახებ უნდა აისახოს დეტალური ექსპორტისას ანალოგიური კოდირებით ან/და სახელწოდებით.
1.2 „ვის მიმართ“; „ვის მიმართ დასახელება“; „რას ეხება“ და სხვა ველების ცვლილების უფლება
განაცხადის განხილვის პროცესში, ხშირია ისეთი შემთხვევები, როდესაც მოკვლევისას ზუსტდება დამატებითი გარემოებები. კერძოდ, მომართვის ადრესატის ტიპი (სამედიცინო დაწესებულება, სადაზღვევო კომპანია) და განაცხადის შინაარსის ტიპი („რას ეხება“). შესაბამისად განაცხადის განხილვის პროცესის ნებისმიერ ეტაპზე ზემოთ მითითებული ველები განმხილველისთვის რედაქტირებადი უნდა იყოს.
2. დამატებითი უფლებები აუდიტის მომხმარებლისთვის
ამ ეტაპზე აუდიტის მომხმარებელს აქვს წვდომა შეცვალოს განაცხადის შედეგი და აუდიტის კომენტარის სახით მიუთითოს შენიშვნა/დასკვნა. ჩვენი პოზიცია ამ საკითხთან დაკავშირებით შემდეგია - აუდიტის როლს უნდა დაემატოს დამატებითი წვდომა/უფლებები შეცვალოს განაცხადის თითოეული ველი - გარდა განმცხადებლის პირადი ნომრისა და ანკეტური მონაცემებისა.

3. ავტორიზაციის მექანიზმი განაცხადის რეგულირების პროცესის დასრულებისას
ამ ეტაპზე სამედიცინო მედიაციის სამსახური სამუშაოს ხარისხის კონტროლის მიზნებისთვის მიმართავს აუდიტის მექანიზმს, რაც თავის მხრივ წარმოადგენს რეტროსპექტულ საშუალებას დაზუსტდეს და გადამოწმდეს შესაბამის პერიოდში დარეგულირებული განაცხადები. პრაქტიკამ აჩვენა, რომ აღნიშნული სქემა არ წარმოადგენს საკმარისად ეფექტურ საშუალებას QA მიზნებისთვის. შესაბამისად, ქვემოთ მოცემულია იმ ცვლილების აღწერილობა რომელიც მეტად მნიშვნელოვანია სამსახურის ეფექტური ფუნქციონირებისთვის და შესრულებული სამუშაოს ვალიდურობის მაჩვენებლის გაზრდისთვის.
 - მომხმარებლის ჯგუფებს უნდა დაემატოს შემდეგი ჯგუფი „ავტორიზატორი“ 
 - განმხილველის მიერ განაცხადის რეგულირების დასრულების და შესაბამისის შედეგის მინიჭების შემდეგ განაცხადი დასადასტურებლად ავტომატურად გადამისამართდება „ავტორიზატორის“ ჯგუფის მომხმარებელთან. ამასთან, აღნიშნული ჯგუფის მომხმარებლებთან განაცხადების გადანაწილება უნდა განხორციელდეს ავტომატიზირებულად და თანაბარი განაწილების პრინციპით. მაგალითად - თუ დღის განმავლობაში დარეგულირდა 30 განაცხადი და ავტორიზატორების ჯგუფში რეგისტრირდება 3 მომხმარებელი, თითოეულ მათგანთან უნდა გადამისამართდეს 10 განაცხადი.
განაცხადს, რომელიც არის დადასტურების პროცესში, ავტორიზატორის ჯგუფის მომხმარებლისთვის დაემატოს შემდეგი ღილაკები - 
ა) „დადასტურება“  - რაც მოიცავს განაცხადის სტატუსის ცვლილებას როგორც - „განხილული“ 
ბ) „კორექტირება“ რაც მოიცავს თავისუფალი ტექსტის ფანჯრის გამოტანას სადაც ავტორიზატორი გააკეთებს შესაბამის ჩანაწერს განაცხადის კორექტირების შესახებ. 
კორექტირების ამსახველი ჩანაწერის დამატების შემდეგ განაცხადი „დაუბრუნდება“ განმხილველს კორექტირებისთვის. კორექტირებული განაცხადი კი იგივე პრინციპით, დასადასტურებლად გადამისამართდება ავტორიზატორთან საბოლოო დასტურისთვის. გადამისამართების და განაცხადის „დაბრუნების“ პროცესი შესაძლოა განმეორდეს რამოდენიმეჯერ იმ მომენტამდე, ვიდრე ავტორიზატორი  არ დაასრულებს პროცესს ღილაკზე „დადასტურება“ დაჭერით. 
HD განაცხადების შემთხვევაში ავტორიზაციის მექანიზმი მოქმედებს იგივე პრინციპით. კერძოდ, განხილვის მეორე პროცესის დასრულებისას, განაცხადი გადამისამართდება დასადასტურებლად.
ავტორიზაციის პროცესში განაცხადის სტატუსის ცვლილების პროცესი შემდეგნაირია:
განაცხადის განხილვის დასრულებისას, მედიატორი ანიჭებს შესაბამის შედეგს >> განაცხადი გადამისამართდება ავტორიზაციისთვის>>მედიატორის ინტერფეისში განაცხადის სტატუსი არის - „დადასტურების პროცესში“, ხოლო ავტორიზატორის იტერფეისში „დასადასტურებელი“.
მას შემდეგ რაც ავტორიზატორი გააკეთებს ჩანაწერს კორექტირების ტექსტბოქსში, განაცხადი უბრუნდება განმხილველს სტატუსით >> საჭიროებს კორექტირებას(ან დასაკორექტირებელი). ავტორიზატორისთვის კი აღნიშული განაცხადის სტატუსი არის >> კორექტირების პროცესში.
კორექტირების შემდეგ განაცხადი კვლავ გადამისამართდება ავტორიზაციისთვის იგივე პრინციპით. მედიატორის ინტერფეისში განაცხადის სტატუსი კვლავ იცვლება - „დადასტურების პროცესში“, ხოლო ავტორიზატორის ინტერფეისში განაცხადის სტატუსი კვლავ - „დასადასტურებელი“. ღილაკზე დადასტურების შემდეგ განაცხადის სტატუსი განმხილველისთვის იცვლება, როგორც „განხილული“ ხოლო ავტორიზატორის ინტერფეისში აისახება როგორც „დადასტურებული“
სტატუსების განაწილება მხარეებზე
	განმხილველი
	ავტორიზატორი

	განხილვის პროცესში
	დასადასტურებელი

	დადასტურების პროცესში
	კორექტირების პროცესში

	საჭიროებს კორექტირებას
	დასადასტურებელი

	განხილული
	დადასტურებული



გ) განაცხადის განხილვაზე დახარჯული დროის მართვა ავტორიზაციის მექანიზმის იმპლემენტაციის შემდეგ
ისევე როგორც ინტერფეისში, ასევე დეტალურ ექსპორტში დახარჯული დროის კალკულაცია წარმოგვიდგენია შემდეგნაირად:
 - დახარჯული დროის კალკულაცია Hotline განაცხადის შემთხვევაში მოიცავს პერიოდს მედიატორის მიერ განაცხადის განხილვის დაწყების თარიღიდან ავტორიზატორის მიერ განაცხადის დადასტურების თარიღამდე.
- დახარჯული დროის კალკულაცია Docflow განაცხადის შემთხვევაში მოიცავს პერიოდს წერილის შემოსვლის თარიღიდან(+5სამუშაო დღე)  ავტორიზატორის მიერ განაცხადის დადასტურების თარიღამდე.
ამასთან, დეტალურ ექსპორტში უნდა შენარჩუნდეს/დაემატოს შემდეგი ველები: 
 - განაცხადის რეგისტრაციის თარიღი, 
 - წერილის შემოსვლის თარიღი, 
 - მედიატორის მიერ განხილვის პროცესის დაწყების თარიღი 
 - მედიატორის მიერ შედეგის მინიჭების თარიღი, 
 - ავტორიზატორის მიერ დადასტურების თარიღი (ავტრიზაციის თარიღი), 
 - იდენტიფიცირდა დარღვევა  - თარიღი, 
 - (დარღვევა) მეორე განხილვის პროცესის დაწყების თარიღი (HD), 
 - დარღვევის საბოლოო შედეგის თარიღი - რაც გულისხმობს განაცხადის დასრულების თარიღს და იდენტურია ავტორიზატორის მიერ განაცხადის დადასტურების თარიღისა
 -  აუდიტის თარიღი. 
Docflow განაცხადების შემთხვევაში მედიატორის მიერ განხილვის პროცესის დაწყების თარიღი = წერილის შემოსვლის თარიღს + 5 სამუშო დღე.
განაცხადის რეგისტრაციიდან ავტორიზატორის მიერ განაცხადის დადასტურების ანუ დასრულების ჩათვლით ისტორიულ მონაცემებში უნდა აისახოს თითოეული საფეხური.
რაც შეეხება ავტორიზატორის მომხმარებლის ინტერფეისს, იგი იდენტურია ანალიტიკური ჯგუფის მომხმარებლის ინტერფეისისა. იმ განსხვავებით, რომ ავტორიზატორის გრიდში განაცხადის სტატუსის კოლონა პრიორიტეტიზებულია და როგორც ზემოთ აღინიშნა მოიცავს შემდეგ სტატუსებს:  1. დასადასტურებელი  2. კორექტირების პროცესში 3.დადასტურებული
მონაცემთა დეტალური ექსპორტირებისას უნდა წამოვიდეს ველი „კორექტირება“ (textbox)

4. განხილვის პროცესის მიმდინარეობის ვადების კონტროლი
აღნიშნული კომპონენტი მოიცავს განხილვის პროცესში მყოფი განაცხადების მიმდინარეობის კონტროლის მექანიზმის დანერგვას. ნავიგაციის პანელში დაემატოს კატეგორია სახელწოდებით „მიმდინარე განაცხადები“ სადაც ასახული იქნება კონკრეტულ განმხილველს მიკუთვნებული განხილვის პროცესში მყოფი განაცხადები. მიმდინარე განაცხადების ქვეკატეგორიაში არსებულ გრიდში რეგისტრაციის ნომრის შემდეგ პირველ კოლონად უნდა იყოს გამოტანილი შემთხვევის მიმდინარეობის ამსახველი სამუშაო დღეების რაოდენობა, რაც მოიცავს დროის ათვლას განხილვის პროცესის დაწყებიდან მიმდინარე დღემდე. ყველა ის განაცხადი რომელიც გადააჭარბებს 30 სამუშაო დღეს უნდა კატეგორიზდეს როგორც ვადაგადაცილებული განაცხადი და გრიდში ჩაჯდეს რიგით მეორე კოლონაში. გრიდში არსებული კატეგორიების მომდევნო მიმდევრობა რჩება უცვლელი.
ანალიტიკური ჯგუფის მომხმარებლებისთვის ნავიგაციის პანელში „მიმდინარე განაცხადების“ ქვედანაყოფში ხილვადი უნდა იყოს მოდულში რეგისტრირებული ყველა მიმდინარე განაცხადი. ამასთან თანმიმდევრობა გრიდში განაცხადის რეგისტრაციის ნომრის შემდეგ შემდეგია : 1. შემთხვევის მიმდინარეობის ამსახველი დღეების რაოდენობა; 2. სტატუსი ვადაგადაცილებული/მიმდინარე; 3. განმხილველი - მომდევნო მიმდევრობა რჩება უცვლელად.

5. დარღვევების ადმინისტრირების პანელი

ცვლილება მოიცავს განაცხადის განხილვის პროცედურასთან დაკავშირებული მხარეებისგან (სადაზღვევო ორგანიზაცია, სამედიცინო მომსახურების მიმწოდებელი) მოთხოვნილი ინფორმაციის დროული მიღების  მონიტორინგს - ინფორმაციის წარდგენის დადგენილი ვადების დარღვევის ადმინისტრირების პანელის ინტეგრაციას სისტემაში
პროგრამული მოდულის კომპონენტის მიზანია სამედიცინო მედიაციის სამსახურისთვის დავის განხილვის პროცესთან დაკავშირებული ინფორმაციის წარდგენის მოქმედი კანონმდებლობით განსაზღვრული ვადების კონტროლი და აღნიშნულის დარღვევის დროული იდენტიფიცირება.
ინფორმაციის წარდგენის ვადების კონტროლი და აღნიშნულის დარღვევის იდენტიფიცირება ხორციელდება დოკუმენტბრუნვის ელექტრონული სისტემით შემოსული განაცხადების განხილვის პროცესში. პროცესის პროგრამული ინტეგრაციისთვის პროგრამულ მოდულს უნდა დაემატოს რამდენიმე კომპონენტი.

1. ექვემდებარება ინფორმაციის მოწოდების ვადის კონტროლს 
განაცხადის რეგისტრაციის პანელში, დეს მომართვის შემოსვლის თარიღის მანუალური მითითების ველის მახლობლად დაემატოს ჩექბოქსი შემდეგი შინაარსით „ექვემდებარება ინფორმაციის მოწოდების ვადის კონტროლს“.
აღნიშნული ჩექბოქსი ხდება აქტიური მხოლოდ მას შემდეგ რაც განმხილველი მიუთითებს დოკუმენტურად შემოსული წერილის შემოსვლის თარიღს. ყველა ის განაცხადი/მომართვა რომელზეც იქნება მონიშნული აღნიშნული ჩექბოქსი დაექვემდებარება ფილტრაციას ანალიტიკოსის და აუდიტის როლის მქონე მომხმარებლებთან.
2. კორესპონდენციის მართვის პანელი
განაცხადის რეგისტრაციის ფორმას დაემატოს კორესპონდენციის მართვის პანელი - საცნობარო ზარების მართვის პანელის ანალოგიურად. კორესპონდენციის მართვის პანელი გააქტიურდეს მას შემდეგ რაც მოინიშნება შესაბამისი ჩექბოქსი - „ექვემდებარება ინფორმაციის მოწოდების ვადის კონტროლს“. აღნიშნულ პანელში განმხილველი დაამატებს თითოეულ კორესპონდენციის ეპიზოდს. კორესპონდენციის დამატების ღილაკზე დაკლიკებით განაცხადის რეგისტრაციის ფორმაში აისახება pop up ფორმა სადაც განლაგებულია შემდეგი ფორმები :
a. ადრესატი - განხმილველი Radio Button -ის საშუალებით უთითებს თუ ვის გაეგზავნა წერილი (სადაზღვევო ორგანიზაცია, სამედიცინო მომსახურების მიმწოდებელი.
b. დასახელება - ძიებისა და შემდგომი სინქრონიზაციის ღილაკის საშუალებით განმხილველი მიუთითებს ადრესატის დასახელებას. ამასთანავე სადაზღვევო ორგანიზაციის მონიშვნის შემთხვევაში ძიებას დაექვემდებარება მხოლოდ სადაზღვევო ორგანიზაციების ნუსხა, ხოლო სამეიდიცნო მომსახურების მიმწოდებლის მონიშვნის შემთხვევაში -ძიება განხორციელდება სამედიცინო დაწესებულებების ბაზაში
c. წერილის შემოსვლის თარიღი - ავტომატურად შეივსება  განაცხადის რეგისტრაციის საწყის ეტაპზე მითითებული ინფორმაციის საფუძველზე
d. წერილის ჩაბარების თარიღი - აღნიშნული ველი ივსება მანუალურად, მას შემდეგ რაც განმხილველს ეცნობება პასუხი შესაბამისი ადრესატის მხრიდან, ამასთანავე თარიღის მითითების გრაფის გვერდზე, ფაილის ატვირთვის ღილაკის საშუალებით განხმილველი ატვირთავს ფოსტის მიერ მოწოდებულ, წერილის ჩაბარების თარიღის დამადასტურებელ დოკუმენტს.
e. წერილის გამოგზავნის თარიღი - აღნიშნული ველი ივსება მანუალურად, მას შემდეგ რაც განმხილველს ეცნობება პასუხი შესაბამისი ადრესატის მხრიდან.

თითოეული დამატებული კორესპონდენცია უნდა იყოს რედაქტირებადი, კორესპონდენციის კონკრეტული ეპიზოდის დასრულებამდე. i.e მას შემდეგ რაც განხმილველი მიუთითებს წერილის ჩაბარებისა და საპასუხო წერილის გამოგზავნის თარიღს, იგი ასრულებს ქმედებას (კორესპონდენციის დამატების პანელში)  - „კორესპონდენციის დასრულება“ ღილაკზე დაკლიკებით. 
წერილის გაგზავნის თარიღის მითითებისა და შენახვის შემდეგ, კორესპონდენცია აისახება შესაბამისი გრიდში (საცნობარო ზარის გრიდის ანალოგიურად). სისტემა დაიწყებს ქეისის (დამატებული კორესპონდენციისთვის)  მიმდინარეობის ხანგრძლივობის თვლას. 
გრიდში ასახულია შემდეგი ინფორმაცია :
a. ადრესატი
b. გაგზავნის თარიღი
c. ჩაბარების თარიღი
d. დადგენილებით განსაზღვრული ინფორმაციის მიღების თარიღი -ენიჭება კორესპონდენციის გრიდში ჩასმისთანავე -  იანგარიშება შემდეგი ფორმულით - წერილის გაგზავნის თარიღს + 3 სამუშაო დღე  + 7 სამუშაო დღე
e. მიმდინარეობს (დღე) - სამუშაო დღეების რაოდენობა კორესპონდენციის დამატების (გაგზავნის) თარიღიდან მის დასრულებამდე - აღნიშნული ინფორმაცია აისახება კორესპონდენციის გრიდში დამატებისთანავე - Ongoing რეჟიმში და „გაიყინება“ წერილის ჩაბარების და გამოგზავნის თარიღის შევსებისა და კორესპონდენციის დასრულების შემდეგ.
f. მიღების თარიღი - თუ „დადგენილებით განსაზღვრული ინფორმაციის მიღების თარიღი“ - ავტომატურად გენერირდება  - „მიღების თარიღი“ წარმოადგენს მანუალურად შევსებად ველს სადაც განმხილველი მიუთითებს პასუხის მიღების რეალურ თარიღს
g. დარღვევის არსებობა/არარსებობა - იმ შემთხვევაში თუ სხვაობა წერილის ჩაბარებისა და მედიაციის სამსახურის მიერ წერილის მიღების თარიღს შორის აღემატება 7 სამუშაო დღეს აღნიშნული ინფორმაცია გამოკვეთილად უნდა აისახოს კორესპონდენციის მართვის პანელში არსებულ გრიდში (მაგ. მწვანე/წითელი ღილაკი)

3. დარღვევების ადმინისტრირების პანელი
ნავიგაციის ველში დაემატოს დარღვევების ადმინისტრირების პანელი, სადაც განხმილველისთვის ხელმისაწვდომი იქნება ინფორმაცია მხოლოდ მის მიერ განხილულ/განხილვის პროცესში მყოფ განაცხადებზე. ანალიტიკური ჯგუფის და მენეჯმენტის რგოლის თანამშრომლების შესაბამისი მომხმარებლებისთვის ხელმისაწვდომი ინება სრული ინფორმაცია.
დარღვევების ადმინისტრირების პანელი მუშაობს პროგრამული მოდულის საწყისი გვერდის ინტერფეისის ანალოგიურად - იმ განსხვავებით, რომ პანელში მოცემულია ინფორმაცია მხოლოდ იმ განაცხადების შესახებ რომლებზეც მონიშნულ იქნა ველი „ექვემდებარება ინფორმაციის მოწოდების ვადის კონტროლს“  და კორესპონდენციის მართვის პანელში დამატებული იქნა სულ მცირე ერთი კორესპონდენცია. დარღვევების ადმინისტრირების პანელში განთავსებულ გრიდში ისახება ინფორმაცია თითოეული ასეთი განაცხადის შესახებ- - იმ შემთხვევაში თუ განაცხადის განხილვის პროცესში ინფორმაციის მოთხოვნა განხორციელდა რამდენიმე ეპიზოდად ან რამდენიმე სუბიექტის მიმართ, განაცხადს ენიჭება უნიკალური ნომერი კორესპონდენციის თითოეული ეპიზოდისთვის - მაგალითად H0000471/1 , H0000471/2, H0000471/3.
დარღვევების ადმინისტრირების პანელი წარმოადგენს ავტონომიურ რეესტრს რომელიც იკვებება ძირითადი ბაზიდან. თითოეული განაცხადის ნომერი გენერირდება საწყისი განაცხადის ნომრის და კორესპონდენციის ეპიზოდების შესაბამისად (/1; /2; /3;). ინფორმაციის გაცვლა ცალმხრივია (ბაზა - > პანელი). რეესტრში მითითებულ თითოეული კომუნიკაცია წარმოადგენს ერთგვარ განაცხადს, რომელსაც ავტონომიურად აქვს შემდეგი თავსებადობა : მიენიჭოს შედეგი, მიებას ფაილი, გაკეთდეს კომენტარი.
პანელში განთავსებული გრიდი ანალოგიურია კორესპონდენციის მართვის პანელისა, იმ განსხვავებით, რომ აქ ისახება შემდეგი ინფორმაცია: კორესპონდენციის ეპიზოდის ნომერი(ზემოთ მითითებული წესის შესაბამისად), ინფორმაცია განმხილველის შესახებ,  სტატუსი და შედეგი. გრიდში მითითებული თითოეული ინდიკატორი დაექვემდებარება დაჯგუფებასა და ფილტრაციას პროგრამულ მოდულში არსებული ფილტრაციის მეთოდების შესაბამისად. დარღვევების ადმინისტრირების პანელისთვის მოქმედებს ავტონომიური ექსპორტირების ფუნქცია
დარღვევების ადმინისტრირების პანელში არსებულ განაცხადებზე შედეგები შემდეგნაირია:
 -  დაეკისრა ჯარიმა ბიუჯეტის სასარგებლოდ
 - დასრულდა რეგისტრირებული შემთხვევის საფუძველზე - დასრულების ამსახველი შედეგის შერჩევისას მომხმარებელმა უნდა მიუთითოს  პანელში რეგისტრირებული კორესპონდენციის ეპიზოდის ნომერი, რომლის საფუძველზეც ასრულებს შემთხვევას (ველის შევსება სავალდებულოა).
 - განაცხადის სტატუსი მოიცავს „აქტიურ“ და „დასრულებულ“ განაცხადებს

6. შეტყობინებების პანელი

შეტყობინებების პანელი უნდა დაემატოს ნავიგაციის ველს, როგორც ერთერთი კომპონენტი. აღნიშნულ პანელში მომხმარებლისთვის ხელმისაწვდომია შეტყობინებები შემდეგი შემთხვევებისთვის
1. ვადაგადაცილებული განაცხადები
პროგრამულ მოდულში გააქტიურდეს მექანიზმი, რომელიც შეტყობინების სახით მიაწოდებს განმხილველს ინფორმაციას ვადაგადაცილებული განაცხადების შესახებ (განხილვის ხანგრძლივობა>30 სამუშაო დღე). 

2. განაცხადები რომლებსაც დაემატა საცნობარო ზარი
აღნიშნული მოიცავს შეტყობინების ასახვას კონკრეტული განმხილველის პროგრამული მოდულის ინტერფეისში ისეთი შემთხვევებისთვის როდესაც სატელეფონო ცენტრის ოპერატორი საცნობარო ზარის სახით ამატებს ინფორმაციას კონკრეტულ მედიატორს მიკუთვნებულ განხილვის პროცესში მყოფ და დასრულებულ განაცხადებზე.

3. განაცხადები რომლებიც საჭიროებენ კორექტირებას

4. [bookmark: _GoBack]განაცხადები რომლებიც აღნიშნულია როგორც „ექვემდებარება ინფორმაციის მოწოდების ვადის კონტროლს“ 
4.1 კანონმდებლობით განსაზღვრული პასუხის მიღების ვადამ გადააჭარბა პროგრამის მიერ დაანგარიშებულ სავარაუდო მიღების თარიღს (მიმდინარე შემთხვევებზე)
4.2 განაცხადები რომლებიც აღნიშნულია როგორც „ექვემდებარება ინფორმაციის მოწოდების ვადის კონტროლს“ და კანონმდებლობით განსაზღვრული პასუხის მიღების ვადა დარღვეულია
შეტყობინებების პანელში უნდა იყოს მითითებული თითოეული შეტყობინების თარიღი. ამასთან შესაძლებელი უდა იყოს შეტყობინებების არქივირება და არქივირებული შეტყობინებების დათვალიერება. ნავიგაციის პანელში უნდა გაუქმდეს ის ქვეჯგუფები რომლებიც არ არის აქტიური.

